
Doktorant B.E. Qurbonov. (Toshkent davlat transport universiteti) 

Annotatsiya 

 Maqolada bosib zichlanadigan beton (BZB) qorishmalarini tayyorlash 

texnologiyalari tahlil qilingan. AQSH, Kanada va Germaniyada qo‗llaniladigan 

aralashtirish usullarining afzalliklari va kamchiliklari ko‗rib chiqilgan. 

Qorishmalarini tayyorlashda texnologik jarayonlarni tanlashda samaradorlik,  

shuningdek, betonga bazalt tolalarini qo‗shish orqali uning mexanik xususiyatlarini 

yaxshilash, yoriqlar hosil bo‗lishini kamaytirish bo‗yicha olib borilgan ilmiy 

izlanishlar natijalari tahlil qilingan. 

Kalit so„zlar 

bosib zichlanadigan beton, beton qorishmasi, aralashtirgich, markaziy qorish 

usuli, majburiy aralashtirish, bazalt tolasi, yo‗l qurilishi, beton texnologiyasi. 

Bugungi kunda dunyodagi sanoati rivojlangan davlatlarda (AQSH, Kanada, 

Avstraliya, Buyuk Britaniya, Germaniya, Shvetsiya, Fransiya, Norvegiya, Ispaniya va 

boshqa bir qancha davlatlarda) avtomobil yo‗llarining asos qatlamlarini va 

qoplamalarini bosib zichlanadigan beton qorishmalaridan qurish kengaymoqda. Bosib 

zichlanadigan beton qoplamalarni ingliz tilida so‗zlashuvchi mamlakatlarda ―RCC-

Pavements‖ deb ataladi [1]. 

Bosib zichlanadigan beton qorishmalarini avtomobil yo‗llarida qo‗llash 

texnologiyasi quyidagilarni o‗z ichiga oladi, qorishma tayyorlash, tashish, yotqizish, 

zichlash, (sirt ishlovi) parvarishlashni  va sifat nazoratini. Bosib zichlanadigan beton 

qoplamalarni qurish texnologiyasi bo‗yicha ko‗plab ilmiy ishlar olib borilgan va 

turlicha natijalarga erishilgan va ko‗plab tavsiyalar berilgan. 

Amerikalik tadqiqotchilarning fikriga ko‗ra, bosib zichlanadigan beton 

qorishmalarini tayyorlash uchun majburiy harakatli aralashtirish yoki grunt qorgich 

 qurilmalari zarur bo‗lib, ularda nisbatan kam miqdordagi suvni butun qorishma 

bo‗ylab bir tekisda taqsimlashi lozim. Beton va bosib zichlanadigan beton 

qorishmalarini ishlab chiqaruvchi beton zavodining unumdorligi, yotqizish va 

zichlash mashina mexanizimlarining ish unumdorligiga mos kelishi kerak. 

Amerikalik yo‗l mutaxassislari soatiga kamida 250 tonna sifatli, yaxshi 

aralashtirilgan qattiq beton qorishmasi ishlab chiqaruvchi beton zavodlaridan 

foydalanishni tavsiya etadilar. Berlington shahrida (AQSH) bosib zichlanadigan 

beton qoplamali avtomagistral qismini qurishda aralashma ―Barber-Greene‖ 

firmasining soatiga 600 tonna unumdorlikka ega uzluksiz ishlaydigan ikki valli 

parrakli aralashtirgichda tayyorlangan. Sement aralashtirgichga lentali transportir 

orqali, qum va shag‗al esa frontal yuklagichlar yordamida uchta ta‘minlash bunkeriga 

va so‗ngra transportir orqali aralashtirgichga uzatiladi. Suvni qo‗shish jarayoni 

doimiy ravishda nazorat qilinib, kerakli ishlov berish qulayligini ta‘minlash uchun 

tuzatish kiritib turilgan [2]. 

Kanadada bosib zichlanadigan beton qorishmalarini ishlab chiqarish majburiy 

aralashtirish bilan uzluksiz ishlaydigan uskunalarda amalga oshirilgan. Shu bilan 

birgalikda tuproq yoki shag‗alga noorganik bog‗lovchi moddalar bilan ishlov 

berishga mo‗ljallangan grunt aralashtirish uskunalaridan ham foydalanilgan. Yo‗lda 

aralashtirish usuli ham sinab ko‗rilgan, biroq olingan materialning bir xil emasligi va 

sifatni nazorat qilishning murakkabligi tufayli, Kanadalik mutaxassislar bu usulni 

ushbu turdagi qoplamalar uchun tavsiya qilishmagan [3]. 

Eisenmann J. va Birmann D. tomonidan olib borilgan tadqiqot hisobotida, 

Germaniyada bosib zichlanadigan beton qorishmasidan qurilgan qatlamlarning 

ishlash xususiyatlari o‗rganilgan. Qattiq beton aralashmasini maxsus beton 

aralashtirgichlarda, barcha komponentlar suv bir hilda qoplanib, qorishma hosil 

bo‗lguncha aralashtirilgan va shundan so‗ng, avtosamasvallarga yuklangan[4]. 

Martazaev A va Razzakov S lar tomonidan qilingan ilmiy tadqiqot ishlarida 

betonga turli miqdorlarda va uzunliklarda bazalt tolalarini qo‗shgan. Beton 

qorishmalarini tayyorlash va bazalt qo‗shish texnologiyasini quyidagi ketma-ketlikda 

bajargan: 

-avval quruq aralashmalarini (sement, qum, shag‗al) aralashtirilgan; 

- bazalt tolalari quruq holatda aralashmaga qo‗shilgan, bu tolalarning bir tekis 

taqsimlanishini ta‘minlangan; 

-aralashtirish davomida tolalarning beton bilan yaxshiroq bog‗lanishi uchun 

aralashtirish vaqti 15% ga uzaytirilgan; 

-suv va kimyoviy qo‗shimchalar (agar kerak bo‗lsa) qo‗shilgan va yakuniy beton 

qorishmasi hosil qilingan; 

-tayyor aralashma qoliplarga quyilib, belgilangan namlik va harorat sharoitida 

saqlangan.  

Bazalt tolalari beton tarkibiga qo‗shilganda betonning mexanik xususiyatlarini 

yaxshilangan, betonda yoriqlar hosil bo‗lishini kamaytirgan degan xulosalarga 

kelgan[5]. 

Avtomobil yoʻllarinig asos qatlamini qurishda, bosib zichlanadigan beton 

qorishmalarini tayyorlash texnologiyasining yana bir uslubi markaziy 

qorishtirgichlardir. Bu markaziy qorishtirgichlarda nafaqat bosib zichlanadigan 

betonni balki, sement bilan ishlov berilgan material, kam sement beton, toshiy 

betonlarni ham asosan shu markaziy qorishtirgichlarda tayyorlab yotqiziladi. 

Markaziy qorishtirgichlarda aralashtirishning ikki usuli  mavjud boʻlib davriy 

va uzluksiz aralashtirgichlardir. 

Davriy ishlaydigan qorishtirgichlar qiya yoki qo‗zg‗almas barabanli hamda 

tranzit aralashtirgichlardan (quruq aralashmali tayyor beton mashinalaridan) iborat. 

Davriy qorishtirgichlar odatda kichikroq loyihalar uchun qo‗llaniladi va bir vaqtning 

o‗zida bitta qorishma partiyasini tayyorlaydi. Har bir aralashtirish jarayonidan so‗ng 

qorishtirgichni to‗liq bo‗shatib, keyingi partiya uchun zarur materiallar belgilangan 

miqdori alohida o‗lchab, qayta to‗ldirish kerak bo‗ladi va  qorishtirgich ustiga 

o‗rnatilgan purkagichlar orqali suv qo‗shiladi belgilangan vaqt mobaynida 

aralashtiriladi [7]. Tayyor boʻlgan qorishma avtosamosvallarga yuklanadi va ustki 

qismi qalin matolar bilan yopilgan holatda qurilish maydoniga yetkaziladi, tashish va 

yotqizish vaqtidagi namlikning yoʻqolishini inobatga olgan holda qorishma 

tarkibidagi suv miqdorini havo haroratiga qarab belgilangan miqdordan biroz 

oshiriladi. Davriy qorishtirgichlarni 1.3.2-rasmda koʻrish mumkin. 

 

 

 

 

 

 



- 448 - 

 

1.3.2-rasm. Davriy qorishtirgichlar turi 

Uzluksiz ishlaydigan qorishtirgichlarga tegirmonlar va gorizontal oʻqli 

aralashtirgich qurilmalari kiradi. Bunday qorishtirgichlar odatda yirikroq loyihalarda 

qo‗llaniladi va bosib zichlanadigan beton qorishmasini, kam sement beton, toshiy 

betonlarni ham doimiy tezlikda ishlab chiqaradi. Uzluksiz oqim tipidagi 

qorishtirgichlarda materiallar aralashtirish jarayoniga kirishdan oldin ogʻirlik yoki 

hajm boʻyicha individual ravishda oʻlchanadi. Sement asosiy uzatish lentasida 

qorishtirgichga kirishdan avval oʻlchab qoʻshiladi. Suv ham oʻlchanib, qorishtirgich 

tepasida oʻrnatilgan purkagichlar yordamida qoʻshiladi, aralashtirilgan material 

saqlagich (hopper) ga soʻngra avtosamosvallarga ortiladi. Tayyor boʻlgan 

qorishmalar samosvallarning ustki qismi qalin matolar bilan yopilgan holatda qurilish 

maydoniga yetkaziladi. Havoning haroratiga qarab, zavodda namlik belgilangan 

qiymatdan biroz oshirib qoʻshiladi. Tashish va yotqizish vaqtidagi namlikni 

yoʻqolishini hisobga olgan holda bu ishlar bajariladi. Uzluksiz oqim tipidagi 

qorishtirgichlarni quyidagi 1.3.3-rasmda keltirilgan[6,7]. 

 

 

 

 

 

1.3.3-rasm. Uzluksiz oqim tipidagi qorishtirgich. 

Qorishtirgichlarni tanlash pudratchi yoki yetkazib beruvchi tomonidan bir xil 

turdagi mahsulot uchun talab qilinadigan texnik xususiyatlar, loyiha hajmi, 

uskunalarning mavjudligi, iqtisodiy omillar va masofa kabi mezonlarga asoslanib 

amalga oshirilishi lozim. To‗g‗ri tanlangan qorishtirgichlar, avtogreyder, asfalt 

yotqizgich yoki Jersi tipidagi yotqizgichlarni uzluksiz va bir xil sifatli material bilan 

ta‘minlash uchun juda muhimdir[6,7]. Bosib zichlanadigan beton qorishmasini 

nisbatan quruq bo‗lganligi sababli, bir xil tarkibni ta‘minlash uchun kuchli 

aralashtirish energiyasini talab qiladi. Uzluksiz ishlaydigan qorishtirgichlarga toʻgʻri 

miqdorda material kirayotganiga ishonch hosil qilish uchun har bir markaziy zavod 

qiyoslovdan oʻtkaziladi. 

Xulosa 

1. Bosib zichlanadigan beton qorishmalarini tayyorlash texnologiyasi 

mamlakatlarga qarab turlicha usullar bilan amalga oshirilmoqda, biroq barcha 

hollarda samarali aralashtirish, suvni bir xil taqsimlash va yuqori unumdor 

uskunalardan foydalanish muhim ahamiyatga ega. 

2. AQSH va Kanada tajribasi shuni ko‗rsatadiki, yirik loyihalarda uzluksiz 

ishlaydigan markaziy qorishtirgichlar samaraliroq natija beradi. 

3. Bazalt tolalari qo‗shilishi betonning mexanik xossalarini yaxshilab, yoriqlar hosil 

bo‗lishini kamaytiradi, ammo tolalarning miqdori optimal darajada tanlanishi lozim. 

4. O‗zbekiston sharoitida bosib zichlanadigan beton asos qatlamlarini qurishda 

markaziy qorish zavodlari va majburiy harakatli aralashtirgichlardan foydalanish eng 

maqbul variant hisoblanadi. 

ИССЛЕДОВАНИЕ ПОВЫШЕНИЯ ПРОЧНОСТИ 

ВЫСОКОПРОЧНОГО БЕТОНА С ПРИМЕНЕНИЕМ 

СУПЕРПЛАСТИФИКАТОРА: СРАВНИТЕЛЬНЫЙ АНАЛИЗ С 

ЗАРУБЕЖНЫМИ РАЗРАБОТКАМИ 

 

проф., д.т.н. Косимов И., магистр Авезова Н.  

Аннотация: 

В статье представлены результаты экспериментальных исследований по 

повышению прочности высокопрочного бетона с применением 

суперпластификатора на основе поликарбоксилатного эфира. Проведен 

сравнительный анализ полученных данных с современными зарубежными (в 

частности, китайскими) разработками, направленными на модификацию 

бетонных смесей с использованием наноматериалов и инновационных добавок. 

Установлено, что применение суперпластификатора позволяет повысить 

прочность и долговечность бетона, а также улучшить технологические свойства 

смесей. 

Ключевые слова: высокопрочный бетон, суперпластификатор, 

поликарбоксилатэфирная смола, зарубежный опыт, сравнительный анализ, 

добавки в бетон, технология бетона. 

Введение 

Современное строительство предъявляет повышенные требования к 

качеству и долговечности бетона. В условиях Центральной Азии, где 

наблюдаются резкие перепады температур и агрессивное воздействие внешней 

среды, особенно актуальны исследования, направленные на повышение 

прочности и стойкости бетонных конструкций. Одним из наиболее 


